
Rezime/Abstract

Naknada neimovinske štete, pitanje njene opravdanosti, primjena kriterija za utvrđivanja iznosa naknade, kao i postizanje
adekvatne satisfakcije koju je oštećeni pretrpio na svojim neimovinskim dobrima, dugo vremena je bila predmet
interesovanja među pravnim teoretičarima, oko koje su nastali različiti pravni stavovi. Naknada neimovinske štete
predstavlja trajno aktuelnu temu koja prati savremene tokove razvoja društva, nastojeći u pravi plan staviti čovjeka i
pružiti mu odgovarajući vid satisfakcije za slučaj povrede prava ličnosti. U magistarskom radu kandidatkinja analizira
institut naknade neimovinske štete, uzimajući u obzir njegov historijski razvoj, njegovu pravnu prirodu, učenja o pravima
ličnosti koja su u koheziji sa navedenim institutom, postupak vještačenja i njegov značaj u parnicama za naknadu
neimovinske štete, odnos između instituta naknade neimovinske štete i osiguranja od odgovornosti, te ostvarivanje prava
na naknadu neimovinske štete oštećenim licima u legislativi Bosne i Hercegovine sa osvrtom na sudsku praksu, kao i
komparativni pregled razvoja navedenog instituta u susjednim državama i nekim državama Europske unije. Težište rada je
(što je vidljivo i iz samog njegovog naslova), na ostvarivanju prava na naknadu neimovinske štete oštećenim licima prema
zakonskim propisima u Bosni i Hercegovini, sa osvrtom na sudsku praksu kod pojedinih pravno priznatih oblika naknade
neimovinske štete. Iako primjena postojećih zakonskih rješenja u Bosni i Hercegovini omogućava ostvarivanje prava na
naknadu neimovinske štete oštećenim licima, kandidatkinja je, uzimajući u obzir postojeću sudsku praksu, te analizirajući
uporedno-pravnu zakonsku regulativu predložila moguće izmjene postojećih zakonskih rješenja instituta naknade
neimovinske štete u BiH, koje bi doprinjele optimalnijem regulisanju istog, a sve u cilju efikasnijeg ostvarivanja prava
oštećenih lica. Ključne riječi: šteta, naknada neimovinske štete, prava ličnosti, orjentacioni kriteriji, postupak vještačenja.

